
ADABIYOTNI QANDAY O‘QITISH KERAK?

Saodat Kambarova,

Alisher Navoiy nomidagi Toshkent davlat
o°zbek tili va adabiyoti universiteti

Ona tili va adabiyot ta’limi kafedrasi dotsenti

Annotatsiya

Magolada adabiyotning asosiy bilish obyekti inson, uning ichki dunyosi, odamlarga, jamiyat va tabiatga, umuman,
vogelikka munosabati masalasi tahlilga tortiladi. Maktabda adabiyotning rolini faqat estetik zavq olish, vogelikni bilish yoki
faqat o ‘quvchilarning intellektual va axloqiy fazilatlarini rivojlantirish bilan cheklash mumkin emasligi, aksincha, adabiyotga
yaxlit yondashuv kerakligi nuqtayi nazaridan adabiy ta’lim jarayonini tashkil etish borasidagi masalalar yoritiladi. Badiiy
adabiyotning vazifalari orasida, aynigsa, yosh o ‘quvchi ma 'naviyati va estetik didi shakllantirilishi nazarda tutilib, bu ko ‘p
qirrali tushunchaning keng ma’'noda muhim tarbiyaviy ahamiyat kasb etishi asoslanadi.

Kalit so“zlar: adabiyot, so z san’ati, san’at, kitobxon, badiiy matn, idrok, o ‘qish, o ‘quv dasturlari.

Annomayus

B cmamve ocnoeHbIM 00bEKMOM NO3HAHUS TUMEPAMYPbL AGISCMCS Yel06eK, €20 GHYMPEHHUL Mup, npoonema e2o
OMHOWeHUsT K JIH0O0AM, 00ujecmey u npupode, K O0eUcmeumeibHoCmu 6 yeioM. Bonpocel, ceazannbie ¢ opeanusayuerl
JIUMEPAmypHo-00pa308amMelIbHO20 NPoYecca ¢ MOYKU 3PeHUss mMo2o, 4mo polb JTUMepamypvl 6 WIKONe He MOdiCem
02PAHUYUBAMBCSL MOABKO ICMEMUUCCKUM HACLANCOCHUEM, NO3ZHAHUEM OelCMEUMEIbHOCTIU UIU MOAbKO PA36UmMuem
UHMELEKMYAIbHBIX U HPABCMBCHHBIX KAYeCme YUauuxcsl, Ha HAnpomue, Heobxooum yeloCmHblil ROOX00 K Jumepamype.
B uucne 3adau xyooorcecmeenHoll numepamypovl paccmampueaemcs npesjcoe 6ce20 QopMuposanue OYXO8HOCMU U
ICMEMULECKO20 8KYCA YUAULCUCS MOLOOENCU, U OHA OCHOBAHA HA MOM, YMO M0 MHO20SPAHHOe NOHAMUe npuodopemaem
BADICHOE BOCNUMAMETILHOE SHAYCHUE 8 UUPOKOM CMbLCTLE.

Kiouesvle cnoea: numepamypa, UcKyccmeo Cl08d, UCKYCCMBO, YUMAMElb, XYOOXICeCMECHHbI MeKCn, NO3HAHUE,
umeHue, yueoOHas NPoSPpamMmd.

Annotation

In the article, the main object of knowledge of literature is a person, his horizon, the problem of his attitude to people,
society and nature, and to reality in general. Issues related to the organization of the literary education process from the point
of view that the role of literature in the school cannot be limited only to aesthetic pleasure, knowledge of reality, or only to
the development of intellectual and moral qualities of students, on the contrary, a holistic approach to literature is needed.
Among the tasks of fiction, especially the formation of the spirituality and aesthetic taste of a young student is considered, and
it is based on the fact that this multifaceted concept acquires an crucial educational value in a broad meaning.

Keywords: Literature, word art, art, learner, literary text, cognition, reading, curriculum.

Adabiyotning vazifasi haqida gapirilganda, avvalo,
asosli xulosalarga kelish uchun uning san’at turi sifatida-
gi mohiyati, o‘ziga xosligi, ijtimoiy ahamiyati haqidagi
savollarga to‘xtalish zarur. Estetika va adabiy tanqidga
manbalarda adabiyot metodologiyasi uchun so‘nggi yil-
larda san’atning ko‘p funksiyaliligi g‘oyasi ishlab chiqil-
gan. Bu yerda kitobxonning inson ma’naviy ehtiyojini
gondirishi, yozuvchi bilan muloqot qilishi, badiiy so‘zdan
0‘z kechinmalariga javob topishi, his qilishi, qalb bilan

idrok etishi kabi masalalar turishini qayd etish joiz. Yo-
zuvchi bilan suhbatga kirishish, uni ma’qullash yoki u bi-
lan bahslashish o‘quvchi ma’naviy olamini boyitib, uning
uchun sezilmas tarzda, balki irodasiga qarshi holda dunyo-
ga, voqelikka, shaxsga yoki hayotiy pozitsiyasiga nisbatan
0°‘z qarashlarini shakllantiradi. Fojiali mojarolarni bosh-
dan kechirib, katarsisga, ruhiy poklanishiga olib keladi.
Boshgacha qilib aytganda, adabiyot so‘z san’ati sifatida
o‘quvchiga nisbatan turli vazifalarni bajaradi, ya'ni qiziq-

ish va estetik zavq bag‘ishlaydi. U yozuvchi va o‘quvchi
o‘rtasidagi aloqga vositasi bo‘lib xizmat qiladi. O‘quvchi
badiiy asar mazmunini o‘zlashtirishi, anglashi va idrok
qilishi uchun hech bo‘lmaganda “til”, badiiy belgilar
tizimi, badiiy obraz, asarning tuzilishi haqida elementar
bilim va tasavvurga ega bo‘lishi kerak. Bu hayotni tus-
hunish va o‘quvchini tarbiyalashning kuchli vositasidir.
Qolaversa, bilim ham, tarbiya ham fagat unga xos usul va
vositalar yordamida amalga oshiriladi.

Pedagogika va psixologiya fanlari doirasida inson-
ning bilish jarayonlari, hissiy-irodaviy jabhalari, estetik
tuyg‘ularni rivojlantirish muammosi ko‘plab olimlarn-
ing izlanishlarida yoritilgan. Xususan, Dj.Bruner [4],
A.A.Verbitskiy [14], A.A.Leontev [9], M.S.Kagan [ 8] kabi
olimlarning tadqiqotlarida shaxsiyat rivojlanishida adabi-
yotning o‘rni, kitobxonning badily matnni idrok qilish
masalalari shu nuqtayi nazardan o‘rganilgan. Metodologi-
yada A.M.Antipova [1], G.I.Belenkiy [2], N.B.Belyayeva
[3], A.B.Yesin [6]. E.K.Maransman [10], L.V.Shamrey
[16] kabi rus metodistlari tomonidan olib borilgan tad-
giqotlarda insonning bilish jarayonlari va axloqiy sifatlari
rivojida adabiy ta’lim tamoyillarini birlashtirishga gat’iy
harakat qilingani kuzatiladi. Milliy metodikada mazkur
muammo Q.Yo‘ldoshev [15], S.Matchonov [11], Q.Hu-
sanboyeva [7], M.Mirqosimova [12], R.Niyozmetova
[13] kabi metodist olimlar tomonidan umuminsoniy qa-
driyatlarni anglash va o‘zlashtirish jarayoni o‘z-o‘zidan
sodir bo‘lmasligi, o‘quvchi adabiyot fani orqali mavjud
bilimlarni gaytadan yaratishi kerakligi, adabiy manba bi-
lan uchrashish, sensorli tajriba jarayonida hissiyotlar sub-
yektning ichki tajribasida gavdalanishi va axloqiy-estetik
tarbiyalashi masalalari yoritiladi.

Adabiyotning asl mohiyati haqidagi chiqishlarida pro-
fessor Q.Yo‘ldoshev masalaga quyidagicha yondashadi:
“Endilikda adabiyot nazariyasi bo‘yicha beriladigan
bilimlar ham o‘quvchilarning tafakkurini sinash va uni
giynash vositasi emas, balki badiiy asarni o‘qish va tahlil
etishga ko‘mak beradigan ma’lumotlar tarzida qaraladi-
gan bo‘ldi... Aslida, adabiyot tarixiga daxldor biror faktni
sharillatib aytib bera oladigan, ammo ma’naviyatida ezgu
fazilatlar bo‘lmagan o‘quvchidan ko‘ra, ayrim adabiy fak-
tlarning xronikasini bilmasa ham, badiiy asarlarning gah-
ramonlariga xos eng insoniy fazilatlarni o‘z tabiatiga sing-
dirib ola bilgan o‘quvchilar jamiyatimiz uchun ko‘proq
zarurdir” [15, 77-88].

Metodist olim S.Matchonovning fikricha, “Adabiyot
hayotni aks ettiradi. Ayni paytda uni anglashning alohida
shakli, haqiqatni tushunishga yo‘l ochuvchi vosita hamdir.
Adabiyotning vazifasi shu bilan cheklanmaydi. U hayot-
ga yangicha mazmun bag‘ishlab, ta’sir ham ko‘rsatadi.
O‘quvchilarga buni tushuntirish uchun tahlil jarayonda
badiiy asarda mavzuning muayyan shaklga ega bo‘lishi
to‘g‘risida umumiy ma’lumot beriladi” [11, 138].

Professor R.Niyozmetova adabiyotning shaxs kamo-
lotiga ta’sirini yoritar ekan, shunday yozadi: “Asarda

tasvirlangan voqea-hodisalar haqida mushohada yuritish
jarayonida kitobxon, bir tomondan, badiiy asar bilan mu-
logotga kirsa, ikkinchi tomondan, tevarakdagi real muhit
bilan muloqotda bo‘ladi. Adabiy matn har bir kitobxon
qalbiga o‘zining qandaydir alohida mazmuni, tafsillari,
timsollari bilan yo‘l topadi, o‘quvchi o‘ziga biror yangilik
kashf qgiladi, gqolaversa, kitobxonning o‘zi ham matn maz-
muniga biror yangilik olib kiradi” [13, 26].

Olimlarimizning fikrlarga asoslanib aytishimiz mumkin-
ki, adabiyot o‘quvchilarga hayot haqidagi o‘z tushuncha-
larini yoritishga va umuminsoniy qadriyatlarga asoslanib,
shaxsiy muammolarini hal qilish yo‘llarini topishga, dunyo
haqidagi o0‘z qarashlarini shakllantirishga xizmat qgiladi. Shu
munosabat bilan, adabiyot o‘qitish jarayonini bilim, ijtimoiy
va shaxsiy ahamiyatga ega bo‘lgan hissiy tajriba orqali sodir
bo‘ladigan tarzda o°zgartirish zarurati va o‘quvchining o°zi-
ni-o°zi ijjodiy rivojlanishiga hissa qo‘shishi muhim ahamiyat
kasb etishi ta’kidlash joiz.

Maktabda adabiyot fanini oqitishning asosiy magsadi-
ni o‘quvchilarni dunyoning o°ziga xosligi bilan tanishtir-
ish, ularni milliy va xalqaro badiiy madaniyat namunalari,
taniqli adiblarning ma’naviy izlanishlari bilan tanishtirish,
adabiyotga qiziqish uyg‘otish, badiiy so‘zni tushunishga
o‘rgatish va shu asosda hayot haqidagi tushunchalar, vo-
gelikka faol munosabatni, axloqiy pozitsiyani shakllant-
irish, estetik did, qarashlar, ehtiyojlar, yuksak kitobxon-
lik va umumiy madaniyatni tarbiyalash tarzida belgilash
mumkin.

Rus metodisti G.I.Belenkiyning ko‘rsatishicha, “Ba-
diily adabiyotning polifunksionalligi, bir tomondan,
mavzuning pedagogik yo‘nalishi, ikkinchidan, maktab-
da adabiyotni o‘rganish magsadlari belgilanishida nam-
oyon bo‘ladi. Bu maqgsadlarni birgina ibora yoki qgisqa
formula bilan ifodalash qiyin. Shunga qaramay, bunday
ishlaydigan “formula” kerak — u diqqatni asosiy narsa-
ga qaratadi, ulardan dastlabki qoidalar va xulosalarni bir-
likda ko‘rishni osonlashtiradi” [2, 5]. Olimning fikriga
qo‘shimcha tarzda ta’kidlash o‘rinliki, adabiy ta’limning
magqsadlari bilan bog‘liq holda adabiyot fanining tarkibi
belgilanadi. Afsuski, mavzuning unchalik muvaffaqiyatli
bo‘lmagan nomi, ya’ni fanning atalishi ko‘pincha tushun-
movchiliklarni keltirib chigaradi: adabiyot akademik fan
bo‘lishi mumkinmi? Bu san’at, maktabda biz fanni emas,
san’atni o‘rgatamiz. Darhaqiqat, maktabda biz adabiyotni
san’at sifatida o‘rganamiz. Ammo aynan san’atni o‘rgan-
ish akademik fanning asosidir.

Ijtimoiy hayotda aylanma badiily qadriyatlar oqimi
tanqidiy va san’at tarixidagi fikrlarni o‘z ichiga ola-
di. Masalan, o‘quvchilarda A.Cho‘lponning “Kecha va
kunduz” asari O.Sharafiddinov, U.Normatov, A.Rasulov
kabi adabiyotshunos olimlarning maqolalaridan; A.Qah-
hor hikoyalari esa A.Chexov ijodidan ajralmasligi haqida
muayyan tasavvurlar shakllantiriladi. M.Behbudiyning
“Padarkush” yoki A.Qodiriyning “O‘tkan kunlar” asar-
larini tanqidchi yoki adabiyotshunos olimlarning turli xil

va qarama-qarshi fikrlari kontekstida o‘rganamiz. Eng jid-
diy vazifa — har bir o‘quvchi badiiy asarning obyektiv
mazmunini anglagan holda, nafagat baho olish yoki o‘z
bilimini boyitish, balki adabiyotni shaxsiy idrok etishi-
ni rag‘batlantirishdir. Shu asosda ularda dunyo, san’at
haqida fikrlash, chuqur his-tuyg‘ular uchun ozuqa topila-
di. Buning uchun o‘quv dasturlarini tubdan gayta ko‘rib
chiqish kerak bo‘ladi. Dasturlarga, asosan, insoniylikni
saqlaydigan yuksak badiiy asarlar tanlanishi, yosh kitobx-
onlarning fikr va tuyg‘ularini rivojlantirish magsad qilin-
ishi zarur. Dasturlarda zamonaviy ilm-fan yutuglarini aks
ettiruvchi va asarning g‘oyaviy-badiiy konsepsiyasi, per-
sonajlari va ziddiyatlari to‘g‘risida turlicha fikr bildirish
imkoniyatini hisobga olgan holda, badiiy asarlar talqinini
qayta ko‘rib chiqish ham maqsadga muvofiq. Dasturlar,
darsliklar, o‘quv qo‘llanmalari, ko‘rsatmali qurollarning
o‘zgaruvchanligini ta’minlash, o‘qituvchiga o‘quv mate-
rialini o‘rganishni erkin rejalashtirish, dasturlarni tanlash
huquqini berish muhim sanaladi. Adabiy ta’lim tizimi
hagida so‘z borar ekan, darsdan va maktabdan tashqa-
ri ishlar, kutubxonalar, teatr, kino, san’at galereyalari,
muzeylar, klublar, ommaviy axborot vositalari zarur o‘rin-
ni egallashi kerak.

Axborotlashuvning inson hayotidagi o‘rmi oshgan ho-
zirgi paytda ijtimoiy va maktab pedagogikasining roli qa-
nchalik paradoksal ko‘rinmasin, adabiy ta’limni insonpar-
varlashtirish masalasi dolzarb vazifaga aylanib bormoqda.
Binobarin, adabiyot eng insonparvar fanlardan biridir.

Ma’lumki, musiqa va tasviriy san’at fagat o‘rta sin-
flarda o‘rganiladi va bu fanlarni oqitish holati qonigarli
emas. Yuqori sinflarda san’at faqat adabiyot bilan ifoda-
lanadi (o‘quv vaqtining 9-10%). Bu shaxsning axloqiy va
estetik rivojlanishi jadal davom etayotgan, badiiy taassur-
otlar oqimi, badiiy ehtiyoj va didni shakllantirish har bir
o‘g‘il va qiz uchun hayotiy zaruratga aylanishida muhim
ahamiyat kasb etadi. San’at bilan aloga qilmasdan inson
ko‘p qirrali shaxsga ham, to‘laqonli ishchiga ham aylana
olmaydi.

Agar adabiyotni o‘rganishning axloqiy yo‘nalishini
kuchaytirish haqida so‘z yuritilsa (bunday vazifani hayot
talab qgiladi), unda asosan badiiy asarlarni o‘qish, muallif
pozitsiyasi, personajlarning xarakter xususiyati, ijod ol-
amining o‘ziga xosligi kabilarni o‘rgatish bilan bog‘lig-
likda kechishini o‘rgatish zarurati aniqlashadi. Bir so‘z
bilan aytganda, ijodkorning ma’naviy-estetik yo‘nalishi
nafaqat san’at asarlarining o‘ziga xos tarixiy mazmunini
ochib berish bilan bog‘liq, balki ularning doimiy, univer-
sal mazmuni va ma’nosini ham o‘zida ifodalaydi.

O‘smirlik bo‘sag‘asida va erta yoshlik davrida o‘qu-
vchilarda yozuvchiga shaxs sifatida va badiiy asar yaratu-
vchisiga bo‘lgan qiziqish chuqurlashadi, hayot haqida
keng umumlashmalarga, san’atning o‘ziga xos jihatlari-
ni, uning jamiyatdagi o‘rni va rolini tushunishga ehtiyoj
paydo bo‘ladi. Psixologlarning ta’kidlashicha, bir yosh
toifasidan ikkinchisiga o‘tish avtomatik koeffitsientlarn-

ing kafolati emas. San’atga chinakam badiily munosabatni
yaratishda maktabning o‘qitish, tarbiyalash va rivojlant-
irish faoliyati zarur. Demak, adabiy ta’limda ma’lum bir
bosqich va shu bilan birga, ketma-ketlik kerak. Ammo
savol tug‘iladi: har bir sinfda va har bir bosqichda materi-
al tanlash va tartibga solish prinsipi qanday?

R.Niyozmetova bu borada quyidagilarni ko‘rsatadi:
“o‘quvchilarning yosh xususiyatlari, adabiy tayyorgarligi,
DTS talablariga mos va munosib asarlarni tanlash; o‘qu-
vchilarning istaklari, adabiy materiallarni o‘rganish imkoni-
yatlarini aniglash; hajman kichik parcha ustida olib borilgan
ishlar ko‘lamini ajratib, chegaralab olish™ [13, 75].

Masalaning yana boshqa muhim bir jihati Q.Husan-
boyevaning o‘quvchilar badiiy didini tarbiyalashda kitob
tanlash bilan bog‘liq izlanishlarida aniqroq ifodalanadi.
Jumladan, olimning fikricha, “Maktab bosqichida, shid-
datli ravishda o‘sib-rivojlanib, shakllanib borayotgan
davrda yaxshi asarlarni o‘qishdan zavqlanib, ruhiyati jun-
bushga kelgan, bezovta bo‘lgan, uni chinakamiga yig‘lat-
gan yoki qotib-qotib kulishga majbur gilgan asarni yozgan
adibning uslubini, uning hayot hodisalariga munosabatini
anglab o‘rgangan kitobni kitobxon farqlashga qodir bo‘la-
di. Baland badiiy did o‘qilgan asardagi qaysi jihatlardan
zavqlanganini anglab, tuyg‘ularini farqlab o‘rgangan
o‘quvchida shakllanadi” [7, 193]

Muammoga har bir sinf yoki ta’lim bosqichi kurslari-
ni qat’iy xronologik tamoyilga bo‘ysundirish orqali yon-
dashish kerakmi? Yoki xronologik tamoyilni muammo-
li-tematik, konsentrik va boshqalar bilan almashtirish, bu
tamoyillar tarafdorlari ta’kidlaganidek, o‘quvchining eh-
tiyojlari va qobiliyatini to‘ligroq hisobga olish kerakmi?
Bizningcha, badiiy asarlarni tanlashda uning tarbiyaviy
ahamiyati, mavzusi, tur va janriy xilma-xilligi, o‘qu-
vchilarning yoshi, individual xususiyatlari, qiziqish va
ehtiyjiyojlari ko‘zda tutilishi magsadga muvofiq. Mazkur
masala o‘quv dasturlari yangilanayotganda e’tiborga olib
boriladi. Asarning “shaxsiy ma’nosi’da o‘quvchi tush-
unadigan obyektiv, muallif tomonidan berilgan va o‘qu-
vchi tomonidan kiritilgan subyektiv narsa va bu obyek-
tiv ma’lum bir darajada deformatsiyalanadi. Idrokning
subyektivligiga yozuvchi tomonidan ko‘tarilgan hayotiy
materialning boyligi yordam beradi. Bu ko‘pincha asar-
da go‘yilgan muammolar doirasidan tashqariga chiqadi,
ya’ni yozuvchi o°zi xohlagan yo‘lni hal qilganmi yoki
yo‘qligi, shunigdek, bu o‘quvchining nima haqida o‘y-
lashi va “tugatish” zarurati bilan bog‘liq.

Hagqiqiy insoniy munosabatlar olamini 0‘z qonuni-
yatlari asosida qayta tiklaydigan asarning badiiy olamiga
hayotning barcha boyliklari, xususan, insonning tinim-
siz va izlanuvchan tafakkuri kiradi. Shuning uchun ham
san’atni idrok etish nafaqat his-tuyg‘ular, balki ong bilan
go‘shilgan his-tuyg‘ulardir. Yozuvchi tomonidan chizil-
gan rasmlarni idrok etish va tajriba ruhiy yozishga olib
keladi. Natijada katarsis hodisasi hissiyot va ratsionalli-
kning ajralmas birligida yuzaga keladi.

Maktabda adabiyotni o‘qitish badiiy matnning o‘qu-
vchiga ta’siri, o‘qish va tinglash, o‘qish taassurotlari,
kitobxon obrazlari, fikrlari bilan to‘xtab qolmaydi. Shu
munosabat bilan har bir asar o‘quvchi ongida qaysidir
ma’noda boshqalar bilan murakkab va ziddiyatli birlikda
yashaydi, go‘yo boshqa asarlar kontekstida tushuniladi.
Ta’lim faoliyatida parallellik, taqqoslashning ahamiyati
shundan kelib chiqadi. Xulosa gilganda, adabiyotni o‘qit-
ishda: muallif pozitsiyasini chuqur anglash va ochib ber-

chi falsafiy-axloqgiy boylikni yorituvchi o‘qishdan iborat
tarixiy-funksional talqin; muallifning ma’naviy-estetik
dunyosi va u yaratgan personajlarga shaxsiy munosabatini
chuqur idrok etish; biografik faktlarni hisobga olgan hol-
da, ularning teranlikni anglashdagi o‘rni, asarning badi-
iy-poetik tarkibiy gismlari talqini; to‘qnashuvlar va syujet
holatlari, ularning mos kelishini tahlil qilishga doir tizimli
yondashuvlarni qo‘llash adabiyotni fan va san’at turi si-
fatida o‘qitishdan ko‘zlangan maqsadga erishish omilidir.

ish; asarning yaratilish davri va yaratilish davrini bog‘lov-

